
មេរៀនទី ៣៩៖ ជនជាតិអី៊ស្រាអែលចាកចេញពីអេហ្ី៊សប

និក្ខមនំ ១១៖១-១២៖៣៦

មេរៀនសម្រាប់គ្រូ (យូធូបលីង)៖ https://youtu.be/ffsn-i-TPso

រឿងនៅក្នុងព្រះគម្ពីរសម្រាប់កុមារ៖ https://youtu.be/8rgqmLouOIs

គោលបំណង៖ សេរីភាពរបស់ព្រះស្ថិតស្ថេរជារៀងរហូតសំរាប់យើង

ខគម្ពីរចងចាំ៖ យ៉ូហាន ៨៖៣៦ “ដូច្នេះបើព្រះរាជបុត្រាប្រោសឲ្យអ្នករាល់គ្នាបានរួច នោះនឹងបានរួច

ជាពិត។”

ចំរៀង ៖

១. ហូសាណានៅស្ថានខ្ពស់បំផុត https://youtu.be/QWQ47zCVaCw

២. ក្នុងព្រះនាមព្រះយេស៊ូវ https://youtu.be/0b41QksexPE

៣. ពេលដែលព្រះវិញ្ញាណបរិសុទ្ធ https://youtu.be/RODHIMCRzw4

១. អធិស្ឋាន

២. ចំរៀង សូមច្រៀងចម្រៀងដែលមានលីង នៅក្នុងយូធូបលីងខាងលើ

៣. ល្បែងកំសាន្ដ “អន្ទាក់”

១. ជ្រើសរើសកុមារប្រហែល៥ទៅ៦នាក់ ហើយឲ្យពួកគេឈរជារង្វង់ និង

កាន់ដៃគ្នា។

២. រើសកុមារម្នាក់ ឲ្យឈរនៅចំកណ្តាលរង្វង់នោះ។

៣. គោលបំណងនៃល្បែងនេះគឺ ធ្វើយ៉ាងណាឃាំងកុមារដែលឈរនៅ

ចំកណ្តាលរង្វង់នោះ មិនឲ្យគេច ខ្លួនចេញក្រៅរង្វង់បាន។

៤.បន្ទាប់ពីលេងល្បែងចប់សូមសួរកុមារថា៖ តើប្អូនមានអារម្មណ៍បែបណា ដែលត្រូវជាប់ក្នុងអន្ទាក់

អញ្ចឹង?

តើប្អូនគិតថាត្រូវធ្វើអ្វីនៅពេលនៅពេលដែលប្អូនជាប់ក្នុងអន្ទាក់?​(បើនៅមានពេលសូមលេងម្តងទៀត)។

៤. ការណែនាំមេរៀន

ថ្ងៃនេះ យើងនឹងរៀនពីការដែលព្រះបានរំដោះជនជាតិអ៊ីស្រាអែលចេញពីប្រទេសអេហ្ស៊ីប។ យើងមិនធ្លាប់

រស់នៅ ជាទាសករ ដូច្នេះយើងមិនដែលគិតថាយើងត្រូវការសេរីភាពនោះទេ។ ពេលខ្លះមនុស្សរងនូវភាព

អយុត្តិធម៌ និងទុក្ខវេទនា ពីអ្នកដែលមានអំណាច។ ទោះបីជាសង្គមសព្វថ្ងៃនេះ មានមនុស្សមួយចំនួន

___________________________                       ______________________________________

ទទួលរងការជិះជាន់ពីអ្នកមានអំណាចយ៉ាងណាក៏ដោយ។ ប៉ុន្តែអំពើបាប ការព្រួយបារម្ភ និងភាពភ័យ

ខ្លាចទាំងនោះ គឺជាអ្វីដែលរារាំងយើងមិនឲ្យមានសេរីភាព។ អំពើបាបបានធ្វើឲ្យ យើងមិន សប្បាយចិត្ត

កើតទុក្ខ និងព្រួយបារម្ភ។ ពេលខ្លះយើងគិតថាអំពើបាបតូចមួយដូចជាការ និយាយកុហក គឺវាមិនធំដុំ

អីនោះទេ ប៉ុន្តែការដែលចាប់ផ្តើមនិយាយកុហកតូចមួយនឹងនាំយើងទៅរកការកុហកម្តងហើយ ម្តងទៀត។

ហើយមិនយូរមិនឆាប់នឹងធ្វើឲ្យយើងជាប់ជំពាក់នឹងការកុហកនោះ។ យើងអាចនឹងមាន អារម្មណ៍ថាគ្មាន

នរណានឹងអាចរំដោះយើងចេញពីការកុហកទាំងអស់នោះបានទេ ប៉ុន្តែព្រះនឹងអត់ទោស ហើយរំដោះយើង

ចេញបាន នៅពេលដែលយើងនិយាយពាក្យថា​ “សុំទោស” ព្រះអង្គនឹងធ្វើឲ្យយើង មានអារម្មណ៍

ស្រស់- ស្រាយឡើងវិញ។ ចូរយើងស្វែងយល់ពីរបៀបដែលព្រះបានរំដោះជនជាតិ

អ៊ីស្រាអែលចេញពីអេហ្ស៊ីប!

៥. រឿងនៅក្នុងព្រះគម្ពីរ

ជាយូរលង់ណាស់មកហើយ ជនជាតិអ៊ីស្រាអែលដែលជារាស្រ្តរបស់ព្រះបានជាប់នៅអេហ្ស៊ីប ដែលស្ថិត

នៅក្រោមការគ្រប់ គ្រងដ៏អាក្រក់របស់ស្ដេចផារ៉ោន។ ផារ៉ោនបានឲ្យជនជាតិអ៊ីស្រាអែលធ្វើការងារជា

ទាសករអស់រយៈពេលជាង ៤០០ឆ្នាំ។ រាស្ដ្ររបស់ព្រះបានស្រែករកជំនួយហើយទីបំផុតព្រះបានឆ្លើយតប

នឹងពួកគេ! ព្រះបានចាត់ ម៉ូសេឲ្យទៅរំដោះរាស្រ្តរបស់ព្រះអង្គ។ ទ្រង់បានធ្វើឲ្យមានគ្រោះកាច ចំនួនប្រាំ

បួនមកលើជនជាតិអេហ្ស៊ីប ប៉ុន្តែផារ៉ោននៅតែបដិសេធមិនឱ្យជនជាតិអ៊ីស្រាអែលចេញទៅ។

ចុងក្រោយ ព្រះបានបង្កើតគ្រោះកាចទី១០ដែលជាគ្រោះកាចខ្លាំងជាងគេបំផុត។ ព្រះបានមានបន្ទូលថា

កូនប្រុស ច្បងនៃគ្រួសារនីមួយៗដែលមិនស្តាប់តាមបង្គាប់ទ្រង់នឹងត្រូវស្លាប់។ ស្តេចផារ៉ោន និង ជនជាតិ

អេហ្ស៊ីបភាគ ច្រើនមិនជឿលើអ្វីដែលមូ៉សេបាននិយាយទេ។​ ព្រះមានផែនការការពាររាស្ត្ររបស់ទ្រង់និង

អ្នកណាដែលជឿដល់ទ្រង់។ ព្រះអង្គបានប្រាប់ម៉ូសេឱ្យគ្រួសារ នីមួយៗសំលាប់កូនចៀមដ៏ល្អឥតខ្ចោះមួយ

ហើយយកឈាមទៅលាបនៅ​ក្រប​ទ្វារ​ទាំង​សង​ខាង ហើយ ​លើ​ធ្នឹម​ទ្វារផ្ទះរបស់ពួកគេផង។

គ្រោះកាចនឹងរំលងផុតផ្ទះណាបានលាបឈាមនោះ ហើយផ្ទះទាំងនោះ នឹង មិនមានគ្រោះកាចមកយារ

យីរឡើយ។ កូនចៀមដែលគ្មានកំហុសបានស្លាប់ ដូច្នេះអ៊ីស្រាអែល ត្រូវ បានការពារ និង ជួយសង្រ្គោះ។

នេះគឺជានិមិត្តរូបនៃការយាងមករបស់កូនចៀមដ៏ពិតប្រាកដនៃព្រះ គឺ ព្រះយេស៊ូវដែលទ្រង់បានសុគតនៅ

លើឈើឆ្កាង ដើម្បីរំដោះយើងពីអំពើបាប។ ស្តេចផារ៉ោន និងជនជាតិ អេហ្ស៊ីបក៏អាចជ្រើសរើសយក

ការការពារពីព្រះដែរ តែពួកគេមិនបានជឿលើពាក្យដែលម៉ូសេបានប្រាប់ទេ។

និក្ខមនំ ១២៖២៩ ព្រះយេហូវ៉ា​ទ្រង់​ក៏​វាយ​អស់​ទាំង​កូន​ច្បង​នៅ​ស្រុក​អេហ្ស៊ីប ចាប់​តាំង​ពី​បុត្រ​ច្បង​របស់

​ផារ៉ោន ដែល​គង់​លើ​បល្ល័ង្ករាជ្យ​ រហូត​ដល់​កូន​ច្បង​របស់​អ្នក​ទោស​នៅ​ក្នុង​គុក ព្រម​ទាំង​កូន​ច្បង​នៃ​អស់​

ទាំង​សត្វផង។ តែព្រះបានការពារជនជាតិអ៊ីស្រាអែលទាំងអស់វិញ ព្រោះពួកគេបានស្តាប់បង្គាប់ ព្រះ

ហើយដាក់ ​សញ្ញាសម្គាល់នៅលើទ្វារផ្ទះរបស់ពួកគេ។ ទីបំផុតស្តេចផារ៉ោនបានអនុញ្ញាតឲ្យ ជនជាតិ

អ៊ីស្រាអែលចេញទៅ ហើយពេលនោះជនជាតិអ៊ីស្រាអែលក៏មានសេរីភាពឡើងវិញ!

___________________________                       ______________________________________
https://methodistmcc.org/children/ https://www.youtube.com/c/CHILDRENSMINISTRY

https://methodistmcc.org/children/
https://www.youtube.com/c/CHILDRENSMINISTRY


៦. សំនួរពិភាក្សា

១. តើគ្រោះកាចដែលព្រះបានបញ្ជូនមកដល់ជនជាតិអេហ្ស៊ីបមានប៉ុន្មាន? (១០គ្រោះកាច)

២.តើគ្រោះកាចទី១០នោះជាអ្វី?(ព្រះយេហូវ៉ា​ទ្រង់​ក៏​វាយ​អស់​ទាំង​កូន​ច្បង​នៅ​ស្រុក​អេហ្ស៊ីប ចាប់តាំង

​ពីបុត្រ​ច្បង​របស់​ផារ៉ោន ដែល​គង់​លើ​បល្ល័ង្ក​រាជ្យ រហូត​ដល់​កូន​ច្បង​របស់​អ្នក​ទោស​នៅ​ក្នុង​គុក

ព្រម​ទាំង​កូន ​ច្បង​នៃ​អស់​ទាំង​សត្វ​ផង)

៣.ហេតុអ្វីបានជាបុត្រច្បងរបស់ផារ៉ោន និងកូនច្បងរបស់ជនជាតិអេហ្ស៊ីបត្រូវស្លាប់? (ពីព្រោះ

ផារ៉ោនរឹង​រូស មិនព្រមឲ្យជនជាតិអុីស្រាអែលចាកចេញ)

៤. តើមានអន្ទាក់អ្វីខ្លះនៅក្នុងជីវិតដែលអាចរារាំងយើងបាន? (អំពើបាប ការព្រួបារម្ភ ភាពភយ័ខ្លាច

ការកុហកឥរិយាបទអាក្រក់។ល។)តើនរណាជាអ្នកដែលអាចរំដោះយើងឲ្យចេញពីអន្ទាក់នោះបាន?

(ព្រះយេស៊ូវ)​

៧. ល្បែងកំសាន្ដ “ព្រះអាចរំដោះយើងបាន” ​   ​

១. ឲ្យកុមារកាត់ក្រដាសធ្វើខ្សែ ច្រវ៉ាក់ឲ្យបានច្រើនតាមដែរអាចធ្វើទៅបាន(ភ្ជាប់

ខ្សែ ច្រវ៉ាក់ក្រដាស របស់ប្អូនៗជាមួយគ្នា)

២. ជ្រើសរើសអ្នកស្ម័គ្រចិត្តម្នាក់

៣.សូមឱ្យកុមារដែលនៅកន្លែងនិយាយលឺៗនូវឈ្មោះរបស់អ្វី ដែលអាចធ្វើឲ្យ

យើងទាក់ឬ រុំយើងបាន ហើយរុំកុមារដែលស្ម័គ្រចិត្តឡើងមកជាមួយក្រដាស

ច្រវាក់នោះ ស្របពេលដែលកុមារផ្សេងទៀតនៅតែបន្តនិយាយលឺដដែល។

៤.នៅពេលដែលខ្សែច្រវាក់ទាំងមូលត្រូវបានរុំព័ទ្ធជុំវិញ កុមារសូមរំលឹកកុមារថា

មិនថា ខ្សែច្រវាក់នៃអំពើបាប ការភ័យខ្លាច ឬការព្រួយបារម្ភខ្លាំងប៉ុណ្ណាក៏ដោយ

ព្រះអាចរំដោះ យើងបាន។

៥.ប្រាប់កុមារដែលស្ម័គ្រចិត្តឲ្យផ្ដាច់ច្រវា៉ក់នោះចោលនៅពេលដែលកុមារដទៃទៀតស្រែកថា “ព្រះអាច

រំដោះយើងបាន”​។

៨. ខគម្ពីរចងចាំ

យ៉ូហាន ៨៖៣៦ “ដូច្នេះ បើព្រះរាជបុត្រាប្រោសឲ្យអ្នករាល់គ្នាបានរួច នោះនឹងបានរួចជាពិត។”

៩. ចំរៀង សូមជ្រើសរើសចំរៀងមួយបទពីក្នុងលីងយូធូបខាងលើ

១០. អធិស្ឋាន

ការថ្វាយបង្គំសំរាប់គ្រូ៖ (សូមអាន ហើយអធិស្ឋានមុនពេលចាប់ផ្តើមបង្រៀន)

យើងទាំងអស់គ្នាត្រូវជាប់ឃុំឃាំងដោយអំពើបាប រហូតដល់ព្រះបានដោះលែងយើងឲ្យមានសេរីភាព

ពីព្រោះដោយសារព្រះយេស៊ូវ យើងមានជីវិតថ្មី ហើយយើងអាចលូតលាស់កាន់តែខិតជិតទ្រង់រៀងរាល់

ថ្ងៃ។ សាច់រឿងក្នុងព្រះគម្ពីរនៅក្នុងមេរៀននេះជាសាច់រឿងរបស់យើង។ ពីមុនយើងជាទាសករនៃអំពើ

បាប ហើយយើងរស់នៅក្នុងភាពងងឹត តែពេលនេះព្រះលោហិតរបស់ព្រះយេស៊ូវបានការពារយើងចេញ

ពីសេចក្តីស្លាប់ ហើយធានាយើងជាមួយជីវិត​អស់​កល្ប​ជានិច្ច។ សូមអធិស្ឋាន:

“អរព្រះគុណព្រះយេស៊ូវ ចំពោះការលះបង់របស់ទ្រង់ ដើម្បីសេរីភាព និងជីវិតរបស់កូន”។

